
 آباد به شــــــــى وطنه زه دعا درته کوومه

 اوس سوځى زه دى وينمه ژړادرته کوومه

 دښمنه تا تبا کړو هم دى اور هر خوا بل کړى 

 دوزخ په اور کى وسوځى خیرا درته کوومه

 وير او مــاتم نه کړمه وطنه نور به نه ژاړم

خنـــدا درته کوومـــهاوښکى پاکوومـــه زه   

 غم به لتا ورک شى زه په دى باندى يقین لرم

 زخمـــــونه به علاج شى زه دوا درته کوومه

 که لرى که نیږدى يم زړه مى تا پسى تپیږى تل

 هر خوا دى دښمنان دى زه سودا درته کوومــه

 عیب زه نه ګڼمه چى لتا غمونه ورک کړمه

ومـــــهکه ته پى خوشالیږى زه ګډا درته کو  

 لاسونه مى جیګ کړى استدعا ته صبح و شام

 خدايه پاکــه واوره واويلا درته کوومـــــه

 مین يم زه محب وطنه ستا همیش خادم يمـــه

 قسم دى تر لــــــحده زه وفا درته کوومــه

